
ამირან გამყრელიძე


მედიცინის მეცნიერებათა დოქტორი, პროფესორი


ამირან გამყრელიძე - მედიცინის მეცნიერებათა დოქტორი იმუნოლოგიისა და რესპირატორული ალერგიული დაავადებების იმუნოგენეტიკის დარგში; 2013 წლიდან სსიპ ლ. საყვარელიძის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორი; ამჟამად არის საქართველოს უნივერსიტეტის საზოგადოებრივი ჯანდაცვისა და მეცნიერებათა სკოლის სრული პროფესორი საზოგადოებრივი/გლობალური ჯანმრთელობის  დარგში და ტრომსოს უნივერსიტეტის (ნორვეგია) მედიცინის დეპარტამენტის მოწვეული პროფესორი; 2008 წლიდან თბილისის სამედიცინო სახელმწიფო უნივერსიტეტის საზჯანდაცვის საერთაშორისო სკოლის მოწვეული პროფესორი; ალერგოლოგიისა და იმუნოლოგიის ცენტრის სამეცნიერო მრჩეველი და ალერგიისა და იმუნოლოგიის კავშირის თავმჯდომარე. 1987-1990 წწ ამირან გამყრელიძე იყო ფრიდრიხ შილერის უნივერსიტეტის (იენა, გერმანია) კლინიკური იმუნოლოგიის ინსტიტუტის მოწვეული მკვლევარი და ლინჩოპინგის უნივერსიტეტის (შვედეთი) პედიატრიის დეპარტამენტის მკვლევარი; 2005-2013 წწ. ჯანმრთელობის მსოფლიო ორგანიზაციის საქართველოს ოფისის პროგრამების კოორდინატორი; 1994–1997 წწ. იგი მუშაობდა ჯანდაცვის მართვის ნაციონალური ცენტრის დირექტორის თანამდებობაზე; პარალელურად იყო  საქართველოს  ჯანმრთელობის  დაცვის მინისტრის მოადგილე; 1997-2001 წწ ეკავა შრომის, ჯანმრთელობისა და სოციალური დაცვის მინისტრის პირველი მოადგილის თანამდებობა; 2001-2004 წწ მუშაობდა შრომის, ჯანმრთელობისა და სოციალური დაცვის მინისტრის თანამდებობაზე;  

1996–2012 წწ. ამირან გამყრელიძე რეგულარულად მონაწილეობდა  ჯანმრთელობის მსოფლიო ორგანიზაციის ასამბლეაში, რეგიონული კომიტეტის და სხვადასხვა საექსპერტო ჯგუფების შეხვედრებში; მონაწილეობდა სხვადასხვა საერთაშორისო და ეროვნულ კონგრესებში, კონფერენციებსა და სემინარებში, როგორც სპიკერი გლობალურ და საზოგადოებრივ ჯანმრთელობასთან დაკავშირებულ საკითხებზე (ინგლისი, აშშ, შვედეთი, საფრანგეთი, ნორვეგია და სხვ.); მონაწილეობდა მსოფლიო ბანკთან, აშშ საერთაშორისო განვითარების სააგენტოსთან, დიდი ბრიტანეთის საერთაშორისო განვითარების დეპარტამენტთან, შვედეთის საერთაშორისო განვითარების სააგენტოსა და  დონორ ორგანიზაციებთან მოლაპარაკებებში.

არის ჟურნალების სარედაქციო კოლეგიის წევრი: World Allergy Organization Journal, AllergoJournal (გერმანია), Georgian Medical News, Georgian Respiratory Journal,  ევროპის ალერგიისა და კლინიკური იმუნოლოგიის აკადემიის, გერმანიის ალერგოლოგიისა და კლინიკური იმუნოლოგიის ასოციაციის და საქართველოს ალერგოლოგიისა და კლინიკური იმუნოლოგიის ასოციაციის საბჭოს წევრი.

პროფ. ამირან გამყრელიძე გახლავთ 150 პუბლიკაციიის ავტორი და თანაავტორი. 










